Commentari didactic

Cun far ils giugs ston ils affons seconcentrar sin quei ch’els dian. Entras dumandar in l’auter enzatgei sto ina gruppa d’affons empruar d’interrumper quella concentraziun. Per far quei dat ei differents trics. Ils affons vegnan segir ad empruar caussas fetg differentas ed interessantas.
Per la gruppa d’affons ch’astga buca numnar certs plaids ha ei num anflar sinonims ni descripziuns per enzatgei. Quei ei pia in trenament dil scazi da plaids.
Ils fegls da teoria raquentan enzatgei pauc sur da quei utschi exotic che probablamein tut ils affons vegnan gia ad haver viu inagada. Il text cusseglia plitost da buca tener papagagls, sch’in affon ha denton gia in papagagl savess quella part dil text esser in tec heiclia.
Perquei ch’ils affons ston studegiar tgei che lur papagagl savess dir, ston els serestrenscher sin ils plaids ch’ein ils pli impurtonts per els ni ch’els drovan il pli stedi. Els ston era analisar differentas situaziuns, nua ch’ins sto patertgar tgei plaid che savess esser fetg adattaus ni totalmein dasperas.
